
Dikjarazzjoni bil-miktub dwar il-ksur tal-privatezza u l-interċettazzjonijiet telefoniċi

Il-Parlament Ewropew,

– wara li kkunsidra l-Artikolu 116 tar-Regoli ta' Proċedura tiegħu,

A. billi fl-Unjoni Ewropea jseħħ il-prinċipju tal-primat tal-liġi u billi minħabba dan il-
prinċipju huwa sewwa u ġust li fl-Istati differenti l-esiġenzi ta' l-investigazzjonijiet u 
d-dritt taċ-ċittadini għall-ħarsien tal-ħajja privata jibbilanċjaw lil xulxin,

B. billi l-Karta Ewropea tad-Drittijiet Fundamentali tirrikonoxxi l-privatezza bħala dritt 
fundamentali tal-bniedem,

C. billi ma teżisti l-ebda relazzjoni bejn dak li jgħidu ċ-ċittadini u dak li jkunu għamlu fir-
realtà jew dak li jkunu se jagħmlu,

D. billi fl-Ewropa, imma l-aktar fl-Italja, hija prattika komuni li tinżamm 
sistematikament, anki bħala miżura ta' prevenzjoni, informazzjoni dwar il-
komunikazzjonijiet kollha li jsiru miċ-ċittadini ta' l-UE, bi ksur ċar tad-dritt tal-
privatezza,

1. Jiddikjara li mhux aċċettabbli li jkompli jitwessa' l-kamp ta' applikazzjoni ta' l-
informazzjoni biex tikber il-kwantità ta' l-informazzjoni disponibbli għall-finijiet ta' l-
infurzar tal-liġijiet; 

2. Jopponi bil-qawwa l-użu mhux ġustifikat u "illegali" ta' l-interċettazzjonijiet, billi dan 
jikser mhux biss id-dritt tal-privatezza taċ-ċittadini Ewropej, imma wkoll għadd ta' 
libertajiet fundamentali oħra;

3. Jitlob biex tinħatar kummissjoni li tinvestiga dwar l-użu ta' l-interċettazzjonijiet 
telefoniċi min-naħa tal-prosekuzzjoni f'xi Stati Ewropej, u l-ewwel fost l-oħrajn fl-
Italja, u biex tivverifika kemm din l-attività tħalli effett fuq il-finanzi ta' l-Istati 
konċernati;

4. Jagħti istruzzjonijiet lill-President tiegħu biex jgħaddi din id-dikjarazzjoni, flimkien ma' 
l-ismijiet tal-firmatarji, lill-Parlamenti ta' l-Istati Membri.


